
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দ্বিতীয় অঙ্ক
৮৩



অনুরূপ। কিন্তু না, এ কপট অনুরূপ,—আমি স্বহস্তে নষ্ট কর্বো। এ কপট-পুষ্পে আসন সজ্জিত—দূর হোক! কপট গোলাপ, ছিন্ন হও! কণ্টক তরু, তোমরা তো আবদ্ধ নও, দৃশ্যে মলিন কিন্তু সম্পূর্ণ সতেজ, রবি-তাপে শীর্ণ হও!

সজ্জিত উপবন ভঙ্গ করণ


ঘসেটী। কি—কি? বৎসে, সহসা এমন উদ্বিগ্না হ’লে কেন?


লুৎফ। মাগো, এই দেখুন, ইংরাজ আবার সজ্জিত। নবাব যুদ্ধ যাত্রা করেছেন।


ঘসেটী। সে কি? তবে কি ভবিষ্যৎ গণনা সত্য?


লুৎফ। কি কি, কি গণনা মা?


ঘসেটী। বৎসে, আমি সিরাজের যুদ্ধজয়-বার্ত্তা শ্রবণ ক’রে, ঈশ্বরকে ধন্যবাদ প্রদান কর্ছি, দরিদ্রকে ধনরত্ন বিতরণ করবার নিমিত্ত বাঁদীদিগকে উপদেশ দিচ্ছে—এমন সময় জনৈক বাঁদী, এক ফকিরণীকে আমার নিকট ল’য়ে এলো। সে ফকিরণী আমায় তিরস্কার করে বললে—“কিসের উৎসব? মাদ্রাজ হ’তে ইংরাজ শত্রু আগত,—তা জান? বিনা দোষে নবাব, একজন ঈশ্বরজানিত ফকিরের কর্ণ-নাসিকা চ্ছেদ করেছে, তা কি অবগত নও? ফকিরের অভিশাপে অচিরে রাজ্য দগ্ধ হবে! যদি মঙ্গল প্রার্থনা থাকে, সেই ফকিরকে প্রসন্ন করো।’ বৎসে, এই ফকিরের কর্ণনাসিকাচ্ছেদন সংবাদ তুমি কিছু জানো?


লুৎফ। হ্যাঁ—হ্যাঁ—শুনেছিলেম, রাজাদেশে একজন ভণ্ড ফকিরের কর্ণনাসিকাচ্ছেদ হয়েছিল। সে ফকির রাজদ্রোহী।

ঘসেটী। বৎসে, ফকির ভণ্ড নয়, তিনি নবাবের মঙ্গলের জন্য এসেছিলেন। নবাব যখন যুবরাজ ছিলেন, দিল্লী হ’তে ফৈজী নাম্নী

